
. وَأمََرَ الْمُؤْمِنِيْنَ بِالْجِهَادِ لِيكَُوْنَ اِيْمَانهُُمْ بِالْْسْتِيْقَانِ . الَْحَمْدُ للهِ الَّذِيْ أمََرَنَا بِالِْإيْمَانِ 

اللُ أشَْهَدُ أنَْ لَْ  الَلَّهُمَّ صَلِّ وَسَلِّمْ وَباَرِكْ عَلَى . وَأشَْهَدُ أنَّ مُحَمّداً رَسُوْلُ اللِ . الِهََ اِلَّْ

وَعَلىَ آلِهِ وَصَحْبهِِ وَالمُجَاهِدِيْنَ فِي . سَيدِِّنَا مُحَمّدٍ الهَادِي اِلىَ صِرَاطِكَ المُسْتقَِيْمِ 

ا بعَْدُ . سَبِيْلِكَ الْقوَِيْمِ  اللِ اتَّقوُا اللَ الَّذِي لَْ الِهََ سِوَاهُ وَاعْلمَُوا أنَّ اللَ أمَرَ  اعِبَادَ فَيَ . أمََّ

فِيْنَ أنْ يؤُْمِنوُا باِللهِ وَمَلائكَِتِهِ وَكُتبُِهِ وَرُسُلِهِ وَالْيَوْمِ الأخَِرِ وَالْقدَرِْ خَيْرِ  هِ جَمِيْعَ الْمُكَلِّ

ِ   .أعَُوذُ بِاللهِ مِنَ الشَّيْطَانِ الرّجِيْمِ  الْعظَِيْمِ قَالَ اللُ تعََالىَ فيِ كِتاَبِهِ  . وَشَرّهِ  بِسۡمِ ٱللََّّ

حِيمِ  نِ ٱلرَّ حۡمََٰ ا  .  ٱلرَّ َ وَقوُلوُاْ قَوۡلْا سَدِيدا َٰٓأيَُّهَا ٱلَّذِينَ ءَامَنوُاْ ٱتَّقوُاْ ٱللََّّ يصُۡلِحۡ لكَُمۡ  ٠يََٰ

لكَُمۡ وَيغَۡفِ  َ وَرَسُولهَُۥ فَقدَۡ فَازَ فَوۡزًا عَظِيمًا أعَۡمََٰ  .رۡ لكَُمۡ ذنُوُبكَُمۡۗۡ وَمَن يطُِعِ ٱللََّّ

 

Ma’asyiral muslimin, ingkang dipun mulyakaken Allah 

Monggo kito sami ningkataken taqwa kito dateng Allah  kanthi sak leres-

leresipun taqwa, ing pangertosan kito optimalaken sedoyo doyo lan upoyo kito 

damel ngleksanaaken punopo ingkang dados perintah-perintahipun lan nebihi 

sedoyo awisan-awisanipun Alloh , keranten namung dados pribadi ingkang 

bertaqwalah kito saget manggihi keselametan wonten ing dunyo lan ing akhirat. 

 

Jama’ah jum’ah rohimakumulloh. 

Saben-saben tiyang mesti kepingin wonten ing akhir pagesangan kanthi 

sae (khusnul khotimah), mboten akhir ingkang awon (su’ul khotimah). Su’ul 

khotimah punikolah ingkang kedhah dipun waspadai, sehinggo kito mboten 

bakal manggihi akhir pagesangan kados meniko. Perlu sanget kito mangertosi 

bilih su’ul khotimah puniko anggadahi sebab ingkang kedah dipun hindari lan 

dipun tebihi. 

Sayyid Abdulloh bin Alawi al Hadad, wonten ing kitab ipun sabilul iddikar 

wal i’tibar, jelasaken babakan 5 golongan tiyang ingkang dipun khawatiraken 



pejah kanthi su’ul khotimah, inggih puniko; tiyang-tiyang ingkang asring 

nglirwakaken sholat, tiyang-tiyang ingkang remen minum khomr, tiyang-tiyang 

ingkang duroko dateng tiyang sepuh kalih, tiyang-tiyang ingkang mendholimi 

muslim sanesipun lan tiyang-tiyang ingkang terus-menerus tumindak doso 

ageng, perkawis ingkang awon lan mboten purun tobat. 

  

Jama’ah jum’ah rohimakumulloh. 

Saking meniko, 5 golongan ingkang dipun khawatiraken akhir gesangipun 

kanthi su’ul khotimah inggih puniko: 

Golongan sepindah, tiyang-tiyang ingkang asring nglirwakaken sholatipun. 

Firman Alloh wonten ing surat al Ma’un ayat 4-5 : 

     

    

     

“ciloko temen kanggone wongkang podho sholat, yoiku wong-wong kang 

nglirwaake sholate.” 

Al Hafidz Ibnu Katsir ngendiko, ingkang dipun maksud tiyang-tiyang 

ingkang ngelirwakaken saking sholatipun inggih puniko: 

- Tiyang kasebat ngende-ngende sholatipun 

- Tiyang kasebat mboten ngeleksanaaken rukun lan syarat sholatipun 

- Tiyang kasebat mboten khusyuk anggenipun sholat 

Milo saking meniko, kito kedah njagi sholat kito kanthi sae. Wonten ing 

kawontenan nopo kemawon, sholat gangsal wekdal khusus ipun, mboten pareng 

dipun tilar. Sholat dados perkawis ingkang penting lan dados kunci saget selamet 

saking neroko. Milo, sinten ingkang sholatipun awon sanget, dipun khawatiraken 

gesang ipun kanthi akhir su’ul khotimah. 

 

Jama’ah jum’ah rohimakumulloh. 

Golongan kaping kalih, tiyang-tiyang ingkang remen ngomsumsi inuman 

keras (khomr). Minum khomr jelas hukum ipun harom. Kados ingkang sampun 



dipun tegasaken wonten ing Hadits Nabi ingkang dipun riwayataken imam 

muslim : 

 ام  رَ حَ  رٍ مْ خَ  لُّ كُ وَ ,  ر  مْ خَ  رٍ كِ سْ مُ  لُّ كُ 

“saben-saben kang mabukake iku khomr, lan saben-saben khomr iku harom.” 

Mboten heran bilih rosululloh SAW njelasaken khomr puniko kunci sedoyo ke 

awonan. 

سَلَّمَ لَْ تشَْرَبْ الخَمْرَ فَإنَّهَا عَنْ أبِي درَْداَء قَالَ أوَْصَانِي خَلِيْلِي صَلَّى اللُ عَلَيْهِ وَ 

 مِفْتاَحُ كُلِّ شَرٍّ 
 

“saking Abi Dardak, ngendiko: “kekasih ingsun (Nabi Muhammad) paring wasiat 

marang ingsun: ojo siro ngombe khomr, sebab khomr iku kunci saben-saben ke-

elek-an.” (HR. Ibnu Majah). 

Milo saking puniko sinten ingkang mboten saget mareni anggenipun 

minum khomr utawi perkawis ingkang magepokan kaliyan penyalahgunaan 

narkoba, dipun khawatiraken gesang ipun kanthi akhir su’ul khotimah. 

 

Jama’ah jum’ah rohimakumulloh. 

Golongan kaping tigo inggih puniko tiyang ingkang duroko dateng tiyang 

sepuh kalih. Duroko dateng tiyang sepuh kalih, hukum ipun harom lan kalebet 

doso ageng sak sampunipun syirik. Kados ingkang dipun sebat wonten Hadits 

Rosul ingkang dipun riwayataken saking Anas : 

وَعُقوُْقُ ,  اللهِ بِ  اكُ رَ الإشْ :  الَ قَ  رِ ائِ بَ الكَ  نْ صَلَّى اللُ عَلَيْهِ وَسَلَّمَ عَ  اللِ  لُ وْ سُ رَ  لَ ئِ سُ 

 وَشَهَادةَُ الزّورِ , وَقَتلُْ النَّفْسِ , الوَالِديَْنِ 
 

“Rosululloh dipun tangkleti babakan doso-doso ageng. Panjenenganipun mangsuli, 

nyekuthoake Alloh, duroko marang wong tuwo loro, mateni wong lan kesaksian 

palsu.” 

Milo saking meniko, tiyang ingkang duroko dateng tiyang sepuh lan 

mboten nampi nasihat kangge bekti dateng tiyang sepuh kalih, tiyang kados 

mekaten dipun khawatiraken akhir gesangipun su’ul khotimah. 



 

Jama’ah jum’ah rohimakumulloh. 

Golongan ingkang kaping sekawan inggih puniko tiyang ingkang remen 

nyusahaken (mendholimi) muslim sanesipun. Ing antawisipun tumindak dholim 

namungso dateng manungso lintunipun, kados ingkang dipun sebat wonten 

Hadits Nabi ingkang dipun riwayataken Abi Hurairoh babakan kedholiman 

ingkang dadosaken kebangkrutan utawi kerugian ing akhirot, inggih puniko 

guneman awon dateng tiyang sanes, nuduh utawi mitnah dateng tiyang sanes, 

korupsi, mejahi tiyang lan ngeplaki tiyang sanes. Milo saking meniko, tiyang 

ingkang dholim dateng tiyang sanes ngantos mboten saget dipun elingaken, 

tiyang kados meniko dipun khawatiraken akhir gesangipun kanthi su’ul 

khotimah. 

 

Jama’ah jum’ah rohimakumulloh. 

Golongan kaping gangsal, puniko tiyang ingkang asring tumindak doso 

ageng, tumindak keawonan lan mboten purun tobat.  Kito asring mireng 

“molimo”, inggih puniko : madon (zino), mendem (mabuk-mabukan), main (judi), 

madat lan maling (korupsi). Gangsal perkawis puniko kalebet tumindak maksiat 

ingkang jelas harom ipun, lan sampun dipun jelasaken wonten al Qur’an, kados : 

dalil haram ipun zino : 

    

    

     

“ojo siro cedak-cedak marang laku zino, sak temene zino iku tumindak olo lan 

dalan kang luwih olo.” (QS. Al Isro’ : 32). 

Dalil haram ipun mendem : 

   

   

   

   

  

     



“poro mukmin kabeh, saktemene inuman khomr, judi sarto azlam, ngundi nasib iku 

kalebu tumindak kang olo soko lakune syetan. Jalaran soko ikusiro ngedohono 

supoyo siro kabeh pado pikantuk kabegjan.” (QS. Al Maidah : 90) 

Milo saking meniko, sinten kemawon ingkang asring tumindak 

kemaksiatan ngantos mboten saget dipun elingaken lan mboten purun tobat, 

tiyang meniko dipun khawatiraken akhir gesang ipun kanthi su’ul khotimah. 

 

Jama’ah jum’ah rohimakumulloh. 

Monggo kito sedoyo nyuwun dateng Alloh SWT, mugi-mugi dipun paringi 

rohmat lan kekiatan sehinggo kito saget nebihi doso-doso ingkang kasebat kolo 

wau. Milo monggo istiqomah anggenipun nebihi kemaksiatan lan lestari 

anggenipun tobat dateng Alloh SWT, mugi-mugi pejah kanthi khusnul khotimah. 

Amin.. 

 

كْرِ الْحَكِيْمِ،  بَارَكَ اللُ لِيْ وَلكَُمْ فِيْ الْقرُْآنِ الْعظَِيْمِ، وَنَفعََنِيْ وَإيَِّاكُمْ مِنَ الْْيَاتِ وَالذِّ

 وَتقََبَّلَ مِنِّي وَمِنْكُمْ تلَِاوَتهَُ إِنَّهُ هُوَ السَّمِيْعُ الْعَلِيْمُ، وَقلُْ رَبِّ اغْفِرْ وَارْحَمْ وَأنَْتَ خَيرُْ 

ا حِيْمُ الرَّ  حِمِيْنَ، وَاسْتغَْفِرُوْا إنَِّهُ هُوَ الْغَفوُْرُ الرَّ

 

 

 


